
“బిస్మిల్లాహి అర్’ఖీక, మిన్ కుల్లి షైఇన్ యు’జీక, మిన్
షర్రి కుల్లి నఫ్సిన్ అవ్ ఐనిన్ హాసిదిన్, అల్లాహు

యష్ఫీక, బిస్మిల్లాహి అర్’ఖీక” (అల్లాహ్ నామమున నేను
మీపై ఒక ప్రార్థనను (రుఖయహ్’ను) పఠిస్తున్నాను; మీకు

హాని కలిగించే ప్రతి దాని నుండి, ప్రతి ఆత్మ యొక్క చెడు
నుండి లేదా అసూయపడేవారి కంటి నుండి అల్లాహ్ మిమ్మల్ని

స్వస్థపరచుగాక. అల్లాహ్ నామమున నేను మీపై ఒక
ప్రార్థనను (రుఖయహ్’ను) పఠిస్తున్నాను)”

అబూ సయీద్ రదియల్లాహు అన్హు ఉల్లేఖన: “జిబ్రయీల్ అలైహిస్సలాం ప్రవక్త సల్లల్లాహు
అలైహి వసల్లం వద్దకు వచ్చి ఇలా అడిగినారు: “ఓ ముహమ్మద్ సల్లల్లాహు అలైహి వసల్లం

మీరు అనారోగ్యం పాలైనారా?” దానికి ఆయన సల్లల్లాహు అలైహి వసల్లం “అవును” అని
బదులిచ్చినారు. అపుడు జిబ్రయీల్ అలైహిస్సలాం ఇలా పలికినారు: “బిస్మిల్లాహి

అర్’ఖీక, మిన్ కుల్లి షైఇన్ యు’జీక, మిన్ షర్రి కుల్లి నఫ్సిన్ అవ్ ఐనిన్ హాసిదిన్,
అల్లాహు యష్ఫీక, బిస్మిల్లాహి అర్’ఖీక” (అల్లాహ్ నామమున నేను మీపై ఒక ప్రార్థనను
(రుఖయహ్’ను) పఠిస్తున్నాను; మీకు హాని కలిగించే ప్రతి దాని నుండి, ప్రతి ఆత్మ యొక్క

చెడు నుండి లేదా అసూయపడేవారి కంటి నుండి అల్లాహ్ మిమ్మల్ని స్వస్థపరచుగాక. అల్లాహ్
నామమున నేను మీపై ఒక ప్రార్థనను (రుఖయహ్’ను) పఠిస్తున్నాను)”

[ప్రామాణికమైన హదీథు] [ముస్లిం నమోదు చేసినారు:]

జిబ్రయీల్ అలైహిస్సలాం,  ప్రవక్త (సల్లల్లాహు అలైహి వసల్లం)  వద్దకు వచ్చి వారిని ఇలా
అడిగినారు: “ఓ ముహమ్మద్ సల్లల్లాహు అలైహి వసల్లం ! మీరు అనారోగ్యంతో ఉన్నారా?” దానికి
ఆయన  సల్లల్లాహు  అలైహి  వసల్లం  “అవును”  అన్నారు.  అపుడు  జిబ్రయీల్  అలైహిస్సలాం  ఇలా
ప్రవక్త సల్లల్లాహు అలైహి వసల్లం పై అస్వస్థతగా ఉన్న వారి కొరకు పఠించే ఒక ప్రార్థన
(రుఖయహ్) ను పఠించారు: (బిస్మిల్లాహి) అల్లాహ్ నామమున, ఆయన సహాయాన్ని కోరుతూ, (అర్’ఖీక) మీ
కొరకు  ఆయన  శరణు  వేడుకుంటూ  మీ  కొరకు  ఒక  ప్రార్థనను  –  రుఖయహ్  ను  –  పఠిస్తున్నాను.  (మిన్
కుల్లి  షైఇన్  యు’జీక)  మీకు  హాని  కలిగించే  ప్రతి  విషయము  నుండి  –  అది  చిన్నది  గానీ,
పెద్దది  గానీ  -;  (మిన్  షర్రి  కుల్లి  నఫ్సిన్)  ప్రతి  చెడు  ఆత్మ  యొక్క  చెడు  నుండి;  (ఔ  ఐని
హాసిదిన్)  లేదా  అసూయపడే  వారి  కంటి  నుండి,  అది  కలిగించే  చెడు  నుండి,  అల్లాహ్  మిమ్మల్ని
(యష్ఫీక)  స్వస్థపరుచు  గాక,  ఆయన  మిమ్మల్ని  అన్ని  వ్యాధుల  నుండి  రక్షించు  గాక,  కాడుగాక,
(బిస్మిల్లాహి  అర్’ఖీక)  అల్లాహ్  నామమున  నేను  మీపై  ఒక  ప్రార్థనను  (రుఖయహ్’ను)
పఠిస్తున్నాను”.  జిబ్రయీల్  (అలైహిస్సలాం)  దానిని  నొక్కి  చెప్పడం  కొరకు  ఆ  పదాలను
పునరావృతం  చేసినారు.  ఆయన  ఆ  ప్రార్థనను  ఆ  పదాలతోనే  ప్రారంభించినారు  మరియు  ఆ  పదాలతోనే
ముగించినారు;  నిశ్చయంగా  ఆయన  (సర్వ  స్తోత్రములకు  అర్హుడైన  అల్లాహ్)  తప్ప  ప్రయోజనం
కలిగించే  వారెవరూ  లేరు  అని  సూచిస్తూ.

